
 

 

 

ᕕᕝᕗᐃᕆ 11, 2020 

 

ᑖᓂᐅᕐ ᓲᓴᒃ 

ᐃᒃᓯᕙᐅᑕᖅ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᑦ 

P.O. Box 1379, ᐃᖃᓗᐃᑦ, ᓄᓇᕗᑦ  

X0A 0H0 

 

ᐅᓪᓗᒃᑯᑦ ᑖᓂᐅᕐ, 

 

ᐱᔾᔪᑎᓕᒃ: ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᒃᑯᓕᒫᓂᒃ ᓈᓚᒃᑎᑦᑎᓂᖏᑦ 

ᐃᓱᒪᒃᓴᖅᓯᐅᕈᑎᒃᓴᑦ ᐋᖅᑭᒃᓯᒋᐊᕐᓂᕐᒥᑦ ᐅᑯᓂᖓ ᖃᐅᑕᒫᑦ ᐱᑕᖅᑕᐅᔪᓐᓇᖅᑐᑦ ᓄᓇᓕᖕᓄᑦ 

ᐅᑯᓄᖓ ᐅᒥᖕᒪᒃᑑᑉ ᑐᒃᑐᖏᓐᓂᒃ 

 

ᓄᓇᕗᑦ ᑐᓐᖓᕕᒃ ᑎᒥᖓᑦ ᖁᔭᓐᓇᒦᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐱᕕᒃᓴᖃᕐᓂᕐᒥᑦ ᐃᓚᐅᓪᓗᑎᒃ ᑕᒪᑦᓱᒧᖓ ᑲᔪᓯᓂᐅᔪᓄᑦ.   

 

ᐅᖃᐅᓯᑐᐃᓐᓇᐃᑦ: 

 

• ᓄᓇᕗᑦ ᐊᖏᕈᑎᖏᑦ ᐃᓕᑕᖅᓯᔪᑦ ᐃᓄᐃ ᐊᖑᓇᓱᒍᑎᐃᓐᓂᒃ ᐊᒻᒪᓗ 

ᐃᓱᒪᓕᐅᕆᓂᕐᒧᑦ−ᐊᖅᑭᒃᓱᐃᓂᕐᒥᑦ ᐱᔪᓐᓇᐅᑎᓂᒃᓗ ᐊᒻᒪᓗ ᐃᓄᐃᑦ ᐊᖅᑭᐅᒪᑎᑕᖏᑦ 

ᐆᒪᔪᓕᕆᓂᕐᒧᑦ ᐊᐅᓚᑦᑎᓂᑦ ᑐᓂᓯᔪᑦ ᒪᑯᓄᖓ ᐆᒪᔪᓄᑦ ᐊᓐᓇᒃᑐᕐᓂᕐᒥᑦ. 

 

• ᓄᓇᕗᑦ ᐊᖏᕈᑎᖏᑦ ᓱᓕ ᐃᓕᑕᖅᓯᔪᑦ ᓴᖏᔪᓂᒃ ᐱᔪᓐᓇᐅᑎᓂᒃ ᓴᖏᓗᑎᒃ ᓇᖕᒥᓂᖅ 

ᒪᓕᒐᒃᓴᓂ ᐅᑯᓄᖓ ᐊᖑᓇᓱᒃᑎᓄᑦ ᐊᒻᒪᓗ ᒥᑭᒋᐊᖅᑎᓄᑦ ᑲᑎᒪᔨᑦ ᐆᒪᔪᓕᕆᔨᐊᓛᑦ 

ᑲᑎᒪᔨᖏᑦ ᐊᒻᒪ ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑎᒪᔨᑦ (RWOs). 

 

• ᓇᓪᓕᐊᑐᐃᓐᓇᖅ ᐊᖏᓂᖏᑦ ᐅᕝᕙᓗ ᐊᖏᓂᖏᑦ ᐃᓱᓕᕝᕕᖃᖏᑦᑐᑦ ᐃᓄᐃᑦ 

ᑐᒃᑐᒐᓱᐊᖃᑦᑕᕐᓂᕐᒥᑦ ᐊᓯᕙᖅᖢᑎᒃ ᐊᒃᑐᖅᓯᔪᓐᓇᖅᑐᑦ ᑕᐅᕗᖓ ᐅᖓᓯᒃᑐᒧᑦ ᐊᒃᑐᕐᓯᓗᑎᒃᓗ 

ᓴᐳᒻᒥᓇᓱᐊᕐᓂᕐᒧᑦ ᐃᓱᒫᓘᑎᐅᔪᑦ.   

 

• ᐱᔾᔪᑎᐅᑎᓪᓗᒋᑦ ᐆᒪᔪᓂᒃ ᓴᐳᒻᒥᓂᕐᒥᑦ ᐊᓐᓇᒃᑐᐃᓗᓂ, ᐅᕝᕙᓗ ᐱᒪᑐᒃᑕᐅᑎᑦᐊᖅᑎᓪᓗᒋᑦ 

ᐱᒻᒪᕆᐅᔪᑦ ᐊᒻᒪᓗ ᐊᓐᓂᐊᖃᖏᑦᑎᐊᕐᓗᑎᒃ ᐆᒪᔪᐃᑦ ᐅᓄᕐᓂᖏᑦ ᐱᔪᓐᓇᑦᑎᐊᖅᑐᑦ 

ᐊᓐᓇᒃᑐᐃᓂᕐᒥᑦ ᐃᓄᐃᑦ ᐊᖑᓇᓱᖕᓂᕐᒧᑦ ᐱᔭᕆᐊᖃᖅᐸᑕ, ᐱᔭᒃᓴᕆᔭᖏᑦ ᐅᑯᖓ ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ ᒐᕙᒪᒃᑯᑦ ᐊᑐᖏᓐᓂᕐᓂᒥᑦ ᐃᓱᓕᕝᕕᖃᖅᑎᑦᑎᓂᕐᒥᑦ 

ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ ᑕᒪᒃᑯᐊᓗ ᐅᖓᑖᓄᑦ ᐱᔭᕆᐊᖃᖅᐸᑕ. ᐃᓄᐃᑦ ᑕᐃᒪᓐᖓᓂᒃ 

ᑐᑭᓯᐊᔪᑦ−−ᐊᒻᒪᓗ ᐊᑐᖅᐸᒃᖢᑎᒃ−−ᑕᒪᒃᑯᐊ ᐊᓐᓇᒃᑐᐃᓂᕐᒧᑦ ᐊᖑᓇᓱᖕᓕᑦ ᑐᖓᑎᓕᒃ 

ᑐᑭᖏᓐᓂᒃ ᐊᑐᓗᐊᖅᑕᐃᓕᒪᓂᕐᒥᑦ ᐱᑕᓗᐊᖅᑕᐃᓕᒪᓂᒃᑯᑦ. 

 

• ᓄᓇᕗᓕᒫᒥ, ᓄᓇᓕᑦ−ᐃᓕᖓᔪᓕ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒥᑦ ᐅᓄᒃᓯᕙᓪᓕᐊᔪᑦ 

ᐃᓕᑕᕆᔭᐅᓂᖏᑦ ᐊᐅᓚᑦᑎᓪᓗᑎᒃ ᑐᑭᖃᑦᑎᐊᖅᑐᓂᒃ ᐃᓱᒪᒃᓴᖅᓯᐅᕈᑎᖃᖅᓯᒪᓪᓗᑎᒃ ᒪᑯᓂᖓ 

ᐃᓄᐃᑦ ᖃᐅᔨᒪᔭᑐᖓᖏᓐᓂᒃ ᐆᒪᔪᓂᒃ ᐊᐅᓚᑦᑎᓂᕐᒥᑦ ᐊᐅᓚᓕᖏᑦᑎᒍᑦ. 

ᐃᓱᒪᓕᐅᕆᓂ−ᐋᖅᑭᒃᓱᐃᓂᒃᑯᑦ  ᐃᓄᐃᑦ ᖃᐅᔨᒪᔭᑐᖃᖏᑦ ᐆᒪᔪᓂᒃ ᐊᐅᓚᑦᑎᓂᖅ ᐊᐅᓚᓂᖏᑦ 

ᓯᕗᒻᒧᑦ, ᐃᓱᒪᓕᐅᕆᓂᑦ−ᐊᖅᑭᒃᓱᐃᓗᑎᒃ ᐊᒻᒪᓗ ᓴᖅᑭᑎᑕᐅᓂᖏᑦ  

 

• ᐊᒃᓱᕈᕐᓇᖅᑐᓂᑦ ᓵᑕᐅᓯᒪᔾᔪᑎᖏᑦ ᐅᑯᓄᖓ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ ᓄᓇᑦᓯᐊᒥᑦ 

ᑕᐅᕘᓇᓕᒫᖅ ᐅᒥᖕᒪᑑᑉ ᑐᒃᑐᖏᑦ ᐊᓯᐊᓯᒪᖏᑦᑐᑦ ᐃᓄᖕᓄᑦ.  ᑭᓯᐊᓂ, ᐃᓅᓯᓕᕆᓂᕐᒧᑦ 

ᐱᖅᑯᓯᓕᕆᓂᒃᑯᓪᓗ ᐃᑲᔫᑏᑦ ᐊᒃᑐᐊᔪᑦ ᐊᒥᓲᓗᐊᖏᑦᑐᓂᒃ ᐊᖑᖃᑦᑕᕐᓂᕐᒥᑦ ᐱᑕᕐᓗᑎᑦ ᐱᕕᒃᓴᑦ 

ᐃᑲᔪᖅᑐᕈᑕᐅᓗᑎᒃ ᒪᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐊᓗᐃᑦ ᐊᑐᖅᑕᐅᓗᑎᒃ 

ᐱᓗᐊᖅᑐᒥᑦ ᐃᓄᖕᓄᑦ ᑲᔪᓯᔪᑦ ᐃᓅᔾᔪᑎᒋᓪᓗᒋᑦ ᑐᒃᑐᐃ ᓇᒦᓐᓂᖏᑦ. ᓄᓇᕗᑦ ᑐᓐᖓᕕᒃ 

ᑎᒥᖓᑦ ᑐᓴᖅᓯᒪᔪᑦ ᑕᒪᓐᓇ ᐃᓅᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ ᐅᔾᔨᖅᑐᖁᔭᐅᓪᓗᑎᒃ, 

ᖃᐅᔨᓴᓂᑦ ᑐᓂᕐᕈᑕᐅᖃᑦᑕᕐᓂᖏᑦ ᐊᓯᒧᑦ ᔭᒐᑦᑐᑦ ᐊᒻᒪᓗ ᓂᕿᖃᑦᑎᐊᖏᓐᓇᓂᕐᒧᑦ ᐊᒃᓱᐊᓗ 

ᐊᒻᒪᓗ ᐅᖓᓯᒃᑐᑦ ᐊᒃᑐᖅᓯᓯᔪᑦ ᐃᓄᐃᑦ ᑐᒃᑐᒍᓐᓇᐃᓕᑎᑕᐅᑲᓐᓇᖅᐸᑕ ᑕᒪᓐᓇ ᐃᓕᔭᐅᓗᓂᓗ.  

 

• ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᑲᔪᖅᑐᐃᔪᑦ ᐃᓂᒥᑦ ᐅᑯᓄᖓ ᐅᐊᖕᓇᖓᓂ ᕿᑎᕐᒥᐅᑦ ᐃᓄᐃᑦ 

ᐃᑲᔪᖅᑐᐃᖏᑦᑐᑦ ᓄᖃᖓᑎᑦᑎᖃᐃᓐᓇᕐᓂᕐᒥᑦ ᑐᒃᑐᒍᓐᓇᖏᓐᓂᕐᒥᑦ ᑕᐅᕙᓂ ᐅᒥᖕᒪᑑᑉ 

ᑐᒃᑐᖏᑦᑕ ᐃᓚᖓᒍᑦ ᐊᒥᓲᓂᖏᓐᓂᒃ ᒫᓐᓇ.   

 

 

ᓇᓗᓇᐃᖅᓯᒪᑦᑎᐊᖅᑐᑦ ᐅᖃᐅᓯᑦ: 

 

• ᐃᓄᐃᑦ ᖃᐅᔨᒪᔭᖏᑦ ᐃᒪᓐᓇᐃᓕᕐᓂᖏᑦ ᐊᒻᒧᒃᓯᒪᓕᕐᓂᖏᑦ ᐊᒥᓲᓂᖏᑦᑕ ᑐᒃᑐᐃᑦ 

ᑕᐃᒪᓐᖓᓂᑦ ᐅᑭᐅᑦ 2000s. 

 

• ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᑲᔪᖅᑐᐃᔪᑦ ᐱᕙᓪᓕᐊᑎᑦᑎᓂᖏᓐᓂᒃ ᓴᖅᑮᓗᑎᒃ 

ᓄᓇᓕᖕᓂ−ᑐᖓᔪᒥᑦ ᑐᒃᑐᓕᕆᓂᕐᒧᑦ ᐊᐅᓚᑦᑎᓂᐅᔪᓂᒃ ᐸᕐᓇᐅᑎᒃᑯᑦ ᑕᒪᑦᓱᒧᖓᓗ 

ᐊᓐᓇᒃᑐᐃᓂᐃᒥᑦ ᓴᐳᒻᒥᔾᔪᑎᒃᓂᒃ ᐅᒥᖕᒪᒃᑑᑉ ᑐᒃᑐᖏᓐᓄᑦ. 

 

• ᑐᑭᓯᓇᓗᐊᖏᒻᒪᑦ ᐅᕝᕙᓗ ᑕᑯᒃᓴᐅᓇᑎᑦᑎᓇᑎᒃ ᖃᓄᖅ  ᐊᖑᓇᓱᒍᓐᓇᕐᓂᖏᑦ 30−ᓂᒃ 

ᐸᖕᓂᐊᓗᖕᓂᑦ ᓈᒻᒪᖏᑦᑐᓂᑦ ᐊᒃᑐᖅᓯᓂᖃᕐᓂᐊᑦ ᐃᒻᒪᖄᓗ ᐅᑎᕐᓗᑎᒃ ᐅᓄᕐᓂᖏᑦ ᒪᓕᒃᖢᒋᑦ 

ᑐᑭᓯᒍᑎᒃᓴᑦ ᑐᓂᕐᕈᑕᐅᓯᒪᔪᑦ ᐅᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ: 

 

• “ᖃᐅᔨᓇᓱᐊᖅᑕᐅᓯᒪᓂᖏᑦ ᑐᒃᑐᐃᑦ ᐅᓄᕐᓂᖏᑦᑕ ᓄᓇᒃᑯᑦ ᐅᖃᖅᑐᑦ ᐊᒥᓲᖏᓐᓂᖏᓐᓂᒃ 

ᓄᕐᕋᐃᑦ ᐊᓐᓇᒃᑐᕐᓂᖏᑦᑕ ᐅᓄᕐᓂᖏᑦᑕ ᐊᒻᒪᓗ ᐊᑦᑎᓗᐊᕐᑐᖅ ᐊᕐᓇᓪᓗᐃᑦ ᐊᓐᓇᒃᑐᕐᓂᖏᑦ 

ᐊᒥᓲᓂᖏᑦᑕ ᑕᒪᒃᑮᒃ ᑐᓂᓯᔪᑦ ᑕᐃᒪᓐᓇ ᑲᔪᓯᓂᕐᒥᑦ ᐊᒻᒧᒃᐸᓪᓕᐊᓂᖑᓐᓂᑦ ᐅᓄᕐᓂᖏᑦᑕ 

ᐅᒥᖕᒪᒃᑑᑉ ᑐᒃᑐᖏ” (ᓄᓇᑎᐊᑉ ᒐᕙᒪᒃᑯᖏᑦᑕ ᐅᓂᒃᑳᖏᑦ: ᒪᒃᐱᒐᖓ 76). ᖃᐅᔨᓴᕐᓂᖏᑦ 

ᐅᖃᖅᑐᑦ ᓱᓕᓂᖏᓐᓄᑦ ᐱᔾᔪᑎᑦ ᐅᑎᖅᑎᑦᑎᕙᓪᓕᐊᓂᕐᒥᑦ ᒪᑯᓂᖓ ᐊᕐᓇᓪᓗᐃᑦ ᐃᓐᓇᐃᑦ 

ᐊᓐᓇᒍᓐᓇᕐᓂᖏᓐᓂᒃ ᐊᒻᒪᓗ ᓄᕐᕋᖏᑦ, ᑭᓯᐊᓂ ᐊᖑᓇᓱᒍᓐᓇᖅᑎᑦᑎᖏᓐᓂᖅ ᐊᕐᓇᓪᓗᓂ 

ᑐᒃᑐᓂᑦ ᑐᒃᓯᕋᐅᑎᑦ. 

 

• ᐅᕙᓂ ᓄᓇᑦᓯᐊᑉ ᒐᕙᒪᒃᑯᖏᓐᓂ ᓇᓃᓐᓂᖏᓐᓄᑦ ᖃᐅᔨᓴᕐᓂᑦ, ᐊᔾᔨᐊ ᑕᐅᑦᑐᐊᑕ 

ᐃᓚᓕᐅᑎᓯᒪᔪᖅ ᐊᒻᒪᓗ ᐲᖅᑕᐅᓂᖏᑦ 70 ᐸᖕᓃᑦ ᐅᑭᐅᑕᒫᑦ (ᓄᓇᑦᓯᐊᑉ ᒐᕙᒪᒃᑯᖏᑦᑕ 

ᐅᓂᒃᑳᖏᑦ: Table 5, ᒪᒃᐱᒐᖓᓂ 116). ᓇᓗᓇᐃᖅᓯᓯᒪᖏᑦᑐᑦ ᑕᒃᑯᓴᐅᔪᒃᑯᑦ 

ᐲᖅᑕᐅᓂᖏᓐᓂᒃ ᒪᑯᐊ ᐸᖕᓂᑦ ᐊᑲᐅᖏᑦᑐᓂᒃ ᐊᒃᑐᖅᓯᓂᖃᕐᓂᐊᖅᑐᑦ 

ᐅᑎᕈᓐᓇᕋᔭᕐᓂᖏᓐᓂᒃᓗ ᐃᓗᐊᓂ ᐅᓄᕐᓂᖏᑦ ᑐᒃᑐᐃᑦ.   

 

ᐋᖅᑭᒃᓱᖅᑕᐅᔪᑦ ᐅᑯᓄᖓ: ᐱᓕᕆᕕᐊᓐᓂ ᐆᒪᔪᓕᕆᔨᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ ᓄᓇᕗᑦ 

ᑐᓐᖓᕕᒃ ᑎᒥᖓᓄᑦ. 
 


